
LINANGKOB NGA HISGOTANAN: 

ANG MAHINUNGDANONG MGA PUNTO SA KAMATUORAN SA MGA SULAT 

NI PABLO—IKADUHANG CORINTO 

Mensahe 16 

Ang Walay Kataposang Panalangin sa Tulo-usang Dios  

nga Nagpaambit sa Iyang Kaugalingon Kanato 

aron Atong Mapahimuslan ug Mahuman ang Iyang Pamatigayon 

Basahong Kasulatan: 2 Cor. 13:14; 1 Juan 1:2-7, 9; Bug. 22:1 

I. “Mag-uban ninyong tanan ang grasya ni Ginoong Jesucristo ug ang gugma sa Dios 

ug ang pakig-ambitay sa Espiritu Santo” (2 Cor. 13:14)—kini ang walay 

kataposang panalangin sa Tulo-usang Dios nga nagpaambit sa Iyang Kaugalingon 

kanato aron atong mapahimuslan ug mahuman ang Iyang pamatigayon: 

A. Ang Espiritu Santo nga sirkulasyon, pagpalatay, sa grasya ni Cristo uban sa gugma 

sa Amahan mao ang sangkap sa atong Cristohanong kinabuhi ug iglesiahanong 

kinabuhi. 

B. Nag-agad ang tibuok iglesiahanong kinabuhi sa 2 Corinto 13:14, nga paghulagway 

sa diosnon ug espirituhanong sirkulasyon sa sulod nato. 

C. Ang sulog sa Diosnong Trinidad nga sirkulasyon sa Diosnong Trinidad sa sulod nga 

gipadayag sa 2 Corinto 13:14 mao ang atong espirituhanong pulso. 

D. Ang tuyo sa Dios sa pamatigayon Niya pagpaambit man sa Iyang Kaugalingon—ang 

Amahan, Anak, ug Espiritu—nganha sa pinili Niyang katawhan; ang bugtong 

tumong sa Dios sa panahon pagpaambit man sa Iyang Kaugalingon kanato adlaw-

adlaw—Sal. 36:8-9. 

II. Aron makapahimulos ta sa walay kataposang panalangin sa Tulo-usang Dios nga 

nagpaambit sa Iyang Kaugalingon kanato, mosulod gyod ta ug magpabilin diha sa 

walay kataposang gugma sa Dios—Jer. 31:3: 

A. “Nahigugma ta kay Siya may unang nahigugma nato” (1 Juan 4:19); unang 

nahigugma ang Dios kanato kay gipatuhopan man ta Niya sa Iyang gugma ug 

gipahimugso sa sulod nato ang gugmang gihigugma nato Niya ug sa mga igsoon (vv. 

20-21). 

B. Ang paagi sa pagpili sa kinabuhi paghigugma man sa Ginoo, ug ang paagi nga 

mahigugma sa Ginoo pagpamati man sa Iyang tingog ug pagkupot pag-ayo Kaniya—

Deut. 30:19-20; Bug. 2:4, 7; A. A. 3:4; 8:13-14. 

C. Sa mahigugma ta ni Ginoong Jesus, masama ta Niya sa pagka-tawo Niya nga gipadato 

sa pagkadios; ang madagayaong Dios diha sa datong mga kaayo Niya mapadayag 

pinaagi sa nangalimyon nga “Jesusnon” nga tawhanong maayong kagawian nato—2 

Cor. 2:15. 

D. Naglakip kining “Jesusnon” nga tawhanong maayong kagawian sa talagsaong 

gugma, walay kinutobang pagpailob, dili hitupngang pagkamatinumanon, bug-os 

nga pagpaubos, kinahingpitang pagkaputli, kinalabwang pagkabalaan ug 



 
 

 

pagkamatarong, ug kasanag ug katul-id; nagsaysay kining maayong kagawiana sa 

aktwal nga kinabuhi ni Jesus ingon sa nasulat sa upat ka Ebanghelyo, nga mao ang 

kinabuhing nagpuyo sa sulod nato karon aron masinati, mapahimuslan, ug 

mapadayag nato—Efe. 4:20-21. 

E. Si Cristo nga kinabuhing nagpuyo sa sulod nato makapakinabuhi nato sa 

kinabuhing bug-os gyong alang sa Dios ug makatagbaw sa Dios—ang pagkinabuhi 

nato mahimong hulad sa tawhanong pagkinabuhi ni Jesus nga gihulagwayan sa 

halad nga sinunog—Lev. 1:4, 13. 

F. Mogugol gyod tang tanan og igong personal nga panahon uban sa Ginoo aron 

dunay mabination, pribado, ug espirituhanong pakig-ambitay Kaniya diha sa atong 

espiritu aron mapuno ta sa Iyang mahigugmaong pagkamao aron makapangatiman 

Siya sa uban pinaagi nato ug aron mapuno ta sa nagsidlak nga elemento para 

makita Siya sa uban dinhi nato—A. A. 1:1-4; Juan 4:24; Luc 15:20; Mat. 5:15-16. 

G. Mapanalipdan ang pagka-tawo sa tawong nag-alagad sa Ginoo pinaagi sa 

paghigugma niya sa Ginoo; mag-amping nato diha sa dapit ug ginsakpan sa pagka-

tawo ni Jesus ang paghigugma nato sa Ginoo; kon dili ta mahigugma sa Ginoo, 

mawad-an ta sa pagpugong nga naggikan sa pagdani Niya, ug malagmit makahimo 

tag bisan unsa ug sa tanan—2 Tim. 4:10, 14; Efe. 4:17-21. 

III. Aron makapahimulos ta sa walay kataposang panalangin sa Tulo-usang Dios nga 

nagpaambit sa Iyang Kaugalingon kanato, mosulod gyod ta ug magpabiling 

magbarog diha sa grasya ni Cristo, nga mao ang Tulo-usang Dios nga atong 

mapahimuslan—Rom. 5:2: 

A. Adlaw-adlaw gikinahanglan nato ang Ginoo nga mobukas sa atong mga igdulungog 

ug padunggon ta sa mga pulong sa grasya nga nigula sa Iyang baba aron masinati 

nato ang paggrasya sa Amahan kanato sa Iyang grasya diha sa Pinalangga ug 

makahatag og grasya sa mga nakadungog—Efe. 1:6; Isa. 50:4-5; A. A. 8:13; Luc. 

4:22; Buh. 20:32; Efe. 4:29. 

B. Pahimuslan gyod nato ang nitugdon nga yamog sa grasya sa kinabuhi diha sa 

iglesiahanong kinabuhi aron makapabilin ta sa tinuod nga pagkausa para inanay 

nga matukod ang Lawas ni Cristo diha sa diosnong pagpaambit sa Diosnong 

Trinindad—Sal. 133. 

IV. Aron makapahimulos ta sa walay kataposang panalangin sa Tulo-usang Dios nga 

nagpaambit sa Iyang Kaugalingon kanato, mosulod gyod ta ug magpabilin diha sa 

pakig-ambitay sa Espiritu Santo, sa agay sa diosnong kinabuhi sa sulod—2 Cor. 

13:14; Num. 6:22-27: 

A. Ang pakig-ambitay mao ang agay sa kinabuhing dayon sulod sa tanang magtutuo, 

nga nakadawat ug nakapanag-iya sa diosnong kinabuhi; gihulagwayan kini sa agay 

sa suba sa tubig sa kinabuhi sa Bag-ong Jerusalem—Bug. 22:1. 

B. Gipadayag sa 1 Juan 1:2-3 ug 6-7 nga ang pakig-ambitay sa diosnong kinabuhi 

dunay patindog nga aspeto ug pababag nga aspeto: 

1. Niingon ang 1 Juan 1:2-3, “(Ug nadayag ang kinabuhi, ug nakita namo ug 

gipamatud-an ug gipahibalo kaninyo ang kinabuhing dayon, nga kauban sa 

Amahan ug gipadayag kanamo); kadtong among nakita ug nadungog gipahibalo 

sab namo ninyo aron duna sab moy pakig-ambitay uban namo, ug sa 

pagkatinuod ang among pakig-ambitay uban man sa Amahan ug uban sa Iyang 

Anak nga si Jesucristo”: 

a. Ang patindog nga aspeto sa pakig-ambitay nagpasabot sa pakig-ambitay nato 

sa Tulo-usang Dios; ang pababag nga aspeto sa pakig-ambitay nagpasabot sa 

pakig-ambitay nato sa usag usa. 

b. Patindog ang unang pagsinati sa mga apostol, apan sa gipahibalo na nila sa 

uban ang kinabuhing dayon, nasinati nila ang pababag nga aspeto sa 

diosnong pakig-ambitay. 

2. Niingon ang versiculo 6, “Kon moingon ta nga duna tay pakig-ambitay uban Niya 

apan naggawi diha sa kangitngit, namakak ta ug wala magbatasan sa 

kamatuoran”; kini ang patindog nga aspeto sa pakig-ambitay. 

3. Niingon ang versiculo 7, “Apan kon maggawi ta diha sa kahayag ingon nga naa 

Siya sa kahayag, duna tay pakig-ambitay sa usag usa”; kini ang pababag nga 

aspeto sa pakig-ambitay. 

4. Ang pakig-ambitay sa kinabuhi, ang agay sa kinabuhi sa sulod, moresulta sa 

kalipay ug sa pagsidlak sa sulod, sa pagbuot sa sulod, sa kahayag sa kinabuhi—

vv. 4-5; Juan 1:4; 8:12; itandi sa 2 Cor. 5:13. 

C. Makita unta nato ang relasyon tali sa patindog ug pababag nga mga aspeto sa 

diosnong pakig-ambitay: 

1. Kon wala tay hustong pakig-ambitay sa Ginoo, maglisod ta sa pagpakig-ambitay 

sa mga isigka-magtutuo nato, maingon man sab, kon wala tay hustong pakig-

ambitay sa mga isigka-magtutuo nato, maglisod ta sa pagpakig-ambitay sa 

Ginoo; ang hinungdan niini kay usa ra man ka pakig-ambitay ang diosnong 

pakig-ambitay—Buh. 2:42. 

2. Kon wala ta ning pakig-ambitaya sa praktikal gyod, wala ta sa Espiritu, wala sa 

Tulo-usang Dios, ug wala sa diosnong kinabuhi—itandi sa 2 Cor. 13:14; 1 Cor. 

1:9; Fil. 2:1. 

3. Maninguha gyod ta nga makig-ambitay sa mga isigka-magtutuo nato kutob sa 

mahimo; dili lang motul-id nato kining diosnong pakig-ambitay; mohulma sab 

kini nato ug moumol man ngani pag-usab nato; gidala ning pakig-ambitaya ang 

diosnong bahing-nag-umol nganhi sa espirituhanong pagkatawo nato, nga 

mousab sa atong pagkatawo. 

D. Natagik ang pababag nga pakig-ambitay sa patindog nga pakig-ambitay; kining 

natagik nga pakig-ambitay maoy tinuod nga pakig-ambitay: 

1. Kon tinuod tang nakig-ambitay sa usag usa pinaagi sa pagbansay sa atong 

espiritu, maghinamhinam tang moampo ug mokontak sa Ginoo; nagpakita kini 

unsa kasuod ang relasyon tali sa patindog ug pababag nga mga aspeto sa pakig-

ambitay. 

2. Ang pababag nga pakig-ambitay nato sa mga balaan magdala nato sa patindog 

nga pakig-ambitay sa Ginoo; unya ang patindog nga pakig-ambitay nato sa 

Ginoo magdala nato sa pababag nga pakig-ambitay sa mga balaan. 

V. Ang diosnong pakig-ambitay maoy tanan sa Cristohanong kinabuhi; makaamgo 

unta ta nga kon mawala ang pakig-ambitay, mawala sab ang Dios; moabot ang 

Dios ingog pakig-ambitay: 

A. Maingon nga ang kuryente mao ang elektrisidad mismo, ang pakig-ambitay sa 

diosnong kinabuhi, ang agay sa diosnong kinabuhi, mao ang diosnong kinabuhi 

mismo. 

B. Ang Cristohanong kinabuhi nato kinabuhi nga naa sa pakig-ambitay sa kinabuhi; sa 

kapulihay, niining diosnong pakig-ambitay matagik ang Dios kanato; kining 

panagtagik mao ang panagsagol sa Dios ug tawo. 



 
 

 

C. Ang diosnong pakig-ambitay mao ang pagpaambit sa Tulo-usang Dios nganhi nato 

nga mga tawong may tulo ka bahin, nga nag-usa nato sa Dios; ang Griyegong 

pulong alang sa pakig-ambitay nagpasabot og “usang pag-apil,” ug mosangpot sa 

pagkausa kining usang pag-apil. 

D. Sa pagkatinuod, ang pakig-ambitay mao ra ang pagkausa; nakig-ambitay ngani nato 

ang Dios ug nakig-ambitay ta Niya, mag-usa kini nato ug sa Dios; sa tibuok 

uniberso, naay dakong pagkausa, ug kini ang diosnong pakig-ambitay. 

E. Nagtinguha ang Ginoo nga usahon tang tanan maingon nga usa ang Amahan, Anak, 

ug Espiritu; nag-ampo ang Ginoo sa Juan 17 nga, “Aron mausa sila, maingon nga usa 

Ta” (v. 22b); ang pagkausa sa Lawas ni Cristo mao ang nidakong pagkausa sa 

Diosnong Trinidad (v. 21). 

F. Ang diosnong pakig-ambitay mao ang realidad sa pagkinabuhi diha sa Lawas ni 

Cristo: 

1. Ang hinungdan nga wala pa mobalik ang Ginoo (Bug. 22:20) kay 

makinaugalingon, independente, daghan kaayog opinion, ug nabahinbahin man 

gud ang mga magtutuo. 

2. Sa mapugngan ta diha sa diosnong pakig-ambitay, maampingan ang Lawas ni 

Cristo diha sa pagkausa, ug makapadayon ang buhat sa pagpangalagad; ang 

butang nga makapabuhi sa tanan mao ang pakig-ambitay—Efe. 4:11-12; itandi 

sa Ezeq. 47:9. 

G. Nagpasabot sab ang pakig-ambitay og pagpadaplin sa kaugalingong mga interes ug 

pagduyog sa uban alang sa gikausahang tuyo; busa, ang pagkinabuhi diha sa 

diosnong pakig-ambitay pagpadaplin man sa kaugalingon natong mga interes ug 

moduyog sa mga apostol ug sa Tulo-usang Dios sa pagtuman sa tuyo sa Dios—Buh. 

2:42; 1 Juan 1:3; 1 Cor. 1:9; 3:6, 12. 

H. Sa kapulihay, ang iglesia ug ang Diosnong Trinidad mausa diha sa pakig-ambitay—

Juan 14:21, 23. 

VI. Sa magpahimulos ta ni Cristo diha sa diosnong pakig-ambitay, mapadayonon 

tang makasinati sa tuyok sa upat ka mahinungdanong butang sa atong 

espirituhanong kinabuhi—sa kinabuhing dayon, sa pakig-ambitay sa kinabuhing 

dayon, sa diosnong kahayag, ug sa dugo ni Jesus nga Anak sa Dios; magpasige 

natog tubo diha sa diosnong kinabuhi kanang tuyoka hangtod mahamtong ta sa 

kinabuhi aron hiniusang modangat sa pagkahingkod nga tawo, sa sukod sa 

gidak-on sa kahupnganan ni Cristo—1 Juan 1:1-9; Heb. 6:1; Efe. 4:13. 


